
sþ. 518. Tillaga til þingsályktunar
um stækkun símastöðvarinnar í Vestmannaeyjum.

Flm.: .Jóhann Jósefsson.

Alþingi ályktar að fela ríkisstjórninni að láta stækka og endurbæta síma-
stöðina í Vestmannaeyjum á næsta ári og endurbæta innanbæjarsímakerfið og
símasambandið við meginlandið á sama stað.



Greinargerð.
Í siðastliðnum júnímánuði var ályktun bæjarstjórnar Vestmannaeyja

framangreinda átt send póst- og símamálastjóra ásamt ýtarlegrr greinargerð.
Með þVÍ að embættismaður sá, sem um ræðir, virðist ekki enn þá hafa tekið

afstöðu til málsins, er málið tekið upp hér til flutnings, þar eð það ástand, sem
Í þessum málum ríkir í Vestmannaeyjum, er alveg óviðunandi og hefur raunar
verið um langan tíma, án þess að vart hafi orðið neinna tilþrifa til umbóta af
hálfu póst- og símastjórnarinnar að öðru leyti en því að gera við sæsimaslitin, sem
oft koma fyrir milli Eyja og lands. Hin mikla starfsemi í útgerð og öðru, sem fram
fer á jafneinangruðum stað og Vestmannaeyjar eru, krefst mikillar símanotkunar
og það því fremur sem samgöngur eru nú sökum óviðráðanlegra' orsaka miklu
stopulli og erfiðari en oft hefur áður verið. Er það næsta undarlegt, hve lengi dregst
(ll' hömlu hjá síma stjórninni að gera ráðstafanir til þess að búa sómasamlega
að viðskiptamönnum símans Í Vestmannaeyjum, þegar á það er litið, hve miklu
er kostað til símalagninga annars staðar, þar sem afgreiðsluþörfin virðist þó hljóta
að vera miklu minni en hún er á þeim stöðum, þar sem atvinnulífið er í fjöri og
framleiðslan til lands og sjávar rekin af kappi. Vestmannaeyjar eru ein hin helzt a
framleiðslumiðstöð landsins, og veltur ekki lítið á því fyrir þjóðarbúskapinn, að
atvinnulífið þar sé sem blómlegast. Það er ekki ofmælt, að nú orðið sé hið slæma
ástand í símamálum Eyjanna farið að torvelda eðlilegan viðskiptagang og nauð-
synlega þróun atvinnulífsins austur þar.

Til frekari ábendingar um nauðsyn þessa máls er hér prentað með sem fylgi-
skjal bréf bæjarstjórans í Vestmannaeyjum til póst- og símamálastjóra, dags. 1. júní
1944, um þetta mál.

Fylgiskjal.

BÆJ ARST JÓRINN
Vestmannaeyjum, 1. júní 1944.

A síðasta fundi bæjarstjórnar var eftirfarandi tillaga samþykkt af öllum
bæjarfulltrúum:

"Bæjarstjórn ályktar að skora á þingmann kjördæmisins að beita sér fyrir
þVÍ, að hér verði tafarlaust byggð fullkomin sÍmastöð, innanbæjarsÍmi og lang-
línusamband aukið og endurbætt verulega frá þVÍ, sem nú er, en hvort tveggja er
úrelt og með öllu ófullnægjandi. Til bráðabirgða verði þeirri skipan nú þegar komið
á, að langlínusamtöl verði afgreidd allan sólarhringinn við þær stöðvar, sem hafa
næturvaktir ."

Tillaga þessi er fram kornin vegna þess, að ástand það, sem að undanförnu
hefur ríkt hér í símamálum, er með öllu óviðunandi, bæði hvað snertir innan-
bæjar- og langlínusamtöl.

Helztu ágallar innanbæjarsímans eru þeir, að hvorki er hægt fyrir opinherar
stofnanir, fyrirtæki né einstaklinga að fá síma og að öll aðstaða til afgreiðslu við
skiptiborð landssímans er það óhagstæð, að ómögulegt er að fullnægja eftirspurn
samtals með eðlilegum hraða og stundum ekki hægt að svara hringingu nema með
þeim hætti að rjúfa önnur samtöl.

Í þessu sambandi verður ekki hjá þVÍ komizt að geta þess, að skiptiborð það,
sem nú er notað, er frá því 1926. Það er tvöfalt, og er annar hluti þess notaður
fyrir innanbæjarsamtöl, en hinn hluti þess fyrir langlínusamtöl. Við þetta eina
borð er því tvöföld afgreiðsla. Enn fremur er borðið fyrir löngu úr sér gengið,
og auk þess er það allt of lítið. Úr þessu mætti vafalaust bæta með nýjum og aukn-
um borðum, ef húsakostur væri ekki með öllu því til fyrirstöðu.

Um langlínusamtölin má það segja, að sambandi við Reykjavík og kaupstaði



verður ekki með nokkru móti náð nema með hraðsambandi, og vill það oft og
tíðum ganga mjög illa. Mun þetta stafa af því, að milli Reykjavíkur og Vestmanna-
eyja eru aðeins tvær línur, en önnur þeirra er nær eingöngu notuð fyrir milli-
stöðvar. Þar af leiðir, að aðeins ein lína verður að nægja mikinn hluta dags fyrir
samtöl við Reykjavík, allt Vestur-, Norður- og Austurland.

Má af þessu marka, eins og atvinnuháttum, einangrun og viðskiptalífi er hér
háttað, að ein lína milli Reykjavíkur og Eyja getur á engan hátt fullnægt þörfinni,
enda eru þess dæmi, að hraðsamtöl hafa ekki fengizt afgreidd samdægurs og um
þau hefur verið beðið.

Úr þessum ágalla verður sennilega ekki bætt með öðrum hætti en að leggja
nýja línu milli Reykjavíkur og Eyja. ÞÓ má vera, að fjölsíma mætti koma við.

Hér að framan hefur verið drepið á þá tvo helztu annmarka, sem Eyjabúar
daglega verða varir við, en langt er frá því, að um tæmandi upptalningu ágalla sé að
ræða, því að fullyrða má, að stöðvarhúsið sjálft sé allt of lítið, og leyfi ég mér að
árétta þá staðhæfingu með eftirfarandi:

1. Biðsalur Iandssímahússins hér er það lítill, að það er ekki óalgengt, að
menn þurfi að standa í hópum fyrir utan húsið, hvernig sem víðrar, til þess að
reyna að ná langlinusamhöndum. Þegar þannig stendur á, er ekki hægt að koma
skeytum til símans nema með krókaleiðum. Auk þess má geta nærri, hvernig því
fólki líður, sem þarf heila og hálfa daga að híma í þröngum og loftlitlum bið sal
án þess að hafa sæti og oft og tíðum að þurfa frá að hverfa án þess að hafa lokið
erindi sínu, svo að ekki sé minnzt áþá menn, sem úti verða að standa.

Enn fremur hefur þessi þröngi og litli bið salur þau óþægindi í för með sér,
að símaleigjendur hafa ekki stundlegan frið fyrir utan- og innanbæjarf'ólki, sem
fer þess á leit að mega bíða í heimahúsum eftir langlínusamtölum og ber þá fyrir
sig, að ekki sé hægt að komast inn í bið sal símahússins eða að þar sé svo þröngt,
að menn standi þar hver öðrum til þrengsla og að aðeins nokkrir menn fái þar sæti.

Það er nú svo komið, að þessi hlið málsins er ekki orðin veigaminnst. Hvar
sem tveir menn hittast, er talað um, hvernig þessum málum sé háttað og hve erfitt
og leiðinlegt sé að hafa- síma upp it þau kjör að þurfa á hverjum degi og hverju
kvöldi að hafa gesti, sem eru að bíða eftir samtölum.

Það má að vísu segja, að hægt sé og frjálst hverjum að vísa þessu fólki á bug,
en því til fyrirstöðu er vissan um líðan þess í hiðsal símans, enda er það óspart
notað.

ÞÚ vil {'g aðeins drepa ú þá staðreynd, að simaklefnr-ni r, sem eru tveir, eru
það þröng ir, að einungis ein persóna kemst inn í þá, en það leiðir til þess, að ef
tveir eða tvennt þarf og vill hlýða á hvors annars samtal, þá verður klefahurðin að
vera opin, en það verður að teljast heldur óviðeigandi. Auk þess er viðskipta-
vininum ekki gefinn nokkur kostur á að hripa samtal niður.

2. Inn af þessum litla bið sal, sem um hefur verið getið, er stofa sú, sem af-
greidd eru í innanbæjar- og langlínusamtöl. Þar er því borð með tveimur afgreiðslu-
plássum. Það eitt sýnir þrengsli þau, sem í húsi þessu eru. Stúlka, sem er önnum
kafin við að afgreiða innanhæjarsímtöl við ill skilyrði, er neydd til. þess að sitja
við hliðina á annarri stúlku, sem er allan daginn að kalla til Reykjavíkur, norður
eða austur á land.

Vegna afgreiðslu og nauðsynlegs sambands við bið salinn er litla gatið á milli
þessara sala opið allan daginn. Kveður því rödd stúlkuanna þar stöðugt við, og var
þó alls ekki á óþægindin þar bætandi. Við þetta litla gat fer síðan fram mikið af
afgreiðslu stöðvarinnar. Þar er skeyta- og kvaðningarnóttaka og innheimta sírn-
gjalda, og auk þess verða allir, sem ekki hafa síma, að snúa sér þangað, ef þeir
þurfa við landssímann að skipta.

Þetta símaherbergi er auk þess notað sem stofa fyrir sendla og fatageymsla
fyrir starfsfólk landssímans. Verður þá ekki annað sagt en að stofa þessi sé fullnýtt.

3. Næsta stofa, sem er inn af nefndu símaherbergi, er notuð fyrir ritsíma- og



loftskeytastöð, og þar er einnig talstöðvarafgreiðsla fyrir báta. Auk þess er þar
komið fyrir radíóvita, en í sambandi við harm eru mjög plássfrek tæki.

Á þessari hæð er einnig skrifstofa stöðvarstjóra, og má þá heita, að allt rúm
hússins sé upp talið, að undanskilinni loftíbúð stöðvarstjóra og fjölskyldu hans, sem
að hálfu leyti er undir súð og má telja mjög ófullnægjandi.

Eins og sjá má af framanritaðri lýsingu, er ekkert salerni eða þvottaherbergi
fyrir starfsfólk Auk þess er engin fatageymsla fyrir það og engin matstofa, enn
fremur ekkert sendiaherbergi og engin geymsla fyrir tæki eða eyðublöð. Ofan
á allt þetta bætist, eins og að framan segir, að stúlkur og starfsfólk allt verður að
vinna við óviðunandi þröngan húsakost.

Virðingarfyllst.
Hinrik Jónsson,

Til póst- og símamálastjórnarinnar, Reykjavík.


